
Arolygwyd dan Fframwaith newydd Estyn               
 

Ysgol  Dyddiadau Arolygydd Adrodd    

Y Bendigaid Edward 

Jones 

Hydref 2012 Ray Owen 

Ysgol wirfoddol a gynorthwyir yw Ysgol Uwchradd Gatholig y Bendigaid Edward Jones. Mae 

36% o’r disgyblion yn hawlio prydau ysgol am ddim. Mae gan 3% o’r disgyblion ddatganiad 

o anghenion addysgol arbennig. Mae Saesneg yn iaith ychwanegol i 12% o’r disgyblion ac 

mae gan yr ysgol ddisgyblion o 15 gwahanol genedligrwydd heblaw Prydeinig. Mae tua 53% 

o’r disgyblion yn byw yn yr 20% o ardaloedd mwyaf difreintiedig yng Nghymru.                         

Ysgol  Clocaenog Hydref 2012 Mervyn Jones 

Ysgol wledig fach yw Ysgol Clocaenog. Nid yw’r ardal a wasanaetha’n ffyniannus nac o dan 

anfantais economaidd. Mae 4% o’r disgyblion yn hawlio prydau ysgol am ddim. Cofnodwyd 

bod 15% o’r disgyblion ag anghenion addysgol arbennig. Mae 36 o ddisgyblion amser llawn 

ar y gofrestr. Darperir addysg cyfrwng Cymraeg i’r holl ddisgyblion, ond Saesneg yw’r brif 

iaith gartref i bron 75% o’r disgyblion.                          

 
ARGYMHELLION: 
 

 Cydlynu’r rhaglen addysg bersonol a chymdeithasol yn well. (Ysgol 
Uwchradd Gatholig y Bendigaid Edward Jones) 

 
 
SYLWADAU CADARNHAOL  
 
Cwestiwn Allweddol 1:    Pa mor dda yw’r Canlyniadau?  

 
Lles: 
 

 Mae’r rhan fwyaf o’r disgyblion yn arddangos eu bod yn datblygu sgiliau 
bywyd a chymdeithasol priodol drwy brofiadau dysgu perthnasol sy’n aml 
yn cynnwys y disgyblion yn gweithio yn y gymuned leol. (Ysgol Uwchradd 
Gatholig y Bendigaid Edward Jones)               

 Mae sgiliau personol, cymdeithasol a bywyd y disgyblion yn datblygu’n 
llwyddiannus ac maent yn eu paratoi’n briodol iawn at gyfnod nesaf eu 
haddysg. (Ysgol Clocaenog) 

 
Cwestiwn Allweddol 2: Pa mor dda yw’r ddarpariaeth?  
 
Profiadau dysgu:        
 

 Mae darpariaeth addas i lawer o agweddau ar addysg bersonol a 
chymdeithasol. (Ysgol Uwchradd Gatholig y Bendigaid Edward Jones) 

 Hyrwyddir dinasyddiaeth fyd-eang yn effeithiol mewn gwersi, cyfnodau 
dosbarth a gwasanaethau ysgol. (Ysgol Uwchradd Gatholig y Bendigaid 
Edward Jones) 

 Mae gan yr ysgol gwricwlwm cynhwysfawr sy’n bodloni gofynion y Cyfnod 
Sylfaen, y cwricwlwm cenedlaethol ac addysg grefyddol.  (Ysgol 
Clocaenog) 



 Un nodwedd arbennig yw’r ymweliadau â’r canolfannau lleol, sy’n 
hyrwyddo ymwybyddiaeth y disgyblion am eu cymuned a phwysigrwydd 
eu cyfraniad ati.  (Ysgol Clocaenog) 

 Mae dealltwriaeth y disgyblion o’u rôl fel dinasyddion byd-eang yn 
datblygu o hyd drwy weithgareddau masnach a chysylltiadau â Kenya.    
(Ysgol Clocaenog) 

 
Gofal, cymorth ac arweiniad:   
 

 Mae cwricwlwm ac ethos yr ysgol yn hyrwyddo datblygiad cymdeithasol, 
moesol, ysbrydol a diwylliannol y disgyblion yn dda.  (Ysgol Uwchradd 
Gatholig y Bendigaid Edward Jones) 

 Mae’r ddarpariaeth ar gyfer addysg bersonol a chymdeithasol yn 
gynhwysfawr, ac mae’r ysgol yn hyrwyddo datblygiad moesol, 
cymdeithasol, diwylliannol ac ysbrydol y disgyblion yn effeithiol. Mae 
gwasanaethau’r bore’n sicrhau cyfle rheolaidd i’r disgyblion fyfyrio 
ynghylch y neges a gyflëir. (Ysgol Clocaenog) 

 
Amgylchedd Dysgu: 
 

 Mae ethos Catholig cadarnhaol yn amlwg i ymwelwyr cyn gynted ag y 
byddant yn cyrraedd adeilad yr ysgol. Mae’r ethos hwn yn amlwg yn 
effeithio ar agweddau a gwerthoedd y disgyblion.  (Ysgol Uwchradd 
Gatholig y Bendigaid Edward Jones) 

 Mae’n amlwg bod parch at ei gilydd rhwng y staff, y disgyblion ac 
ymwelwyr â’r ysgol.   (Ysgol Uwchradd Gatholig y Bendigaid Edward 
Jones) 

 Ceir ethos hapus a chyfeillgar yn yr ysgol. Un o’r nodweddion amlwg 
yw’r naws teuluol sy’n seiliedig ar weithredu polisïau sy’n parchu pob 
unigolyn yng nghymuned yr ysgol.  (Ysgol Clocaenog) 

 Hyrwyddir parch at gydraddoldeb ac amrywiaeth hiliol drwy waith 
amrywiol yn astudio gwledydd tramor, yn enwedig drwy gyswllt 
llwyddiannus ag ysgol yng ngwlad Kenya.  (Ysgol Clocaenog) 

 
Cwestiwn Allweddol 3:  Pa mor dda yw’r arwain a’r rheoli?               
 
Arwain:     
 

 Mae’r arweinwyr bugeiliol yn gweithio’n dda, yn arbennig mewn 
perthynas â gwella lles y disgyblion.   (Ysgol Uwchradd Gatholig y 
Bendigaid Edward Jones) 

 
Gwaith partneriaeth: 
 

 Mae cysylltiadau cryfion â’r gymuned leol sydd wedi’u sefydlu ers tro, yn 
enwedig â’r gymuned a’r eglwys Gatholig leol. (Ysgol Uwchradd Gatholig 
y Bendigaid Edward Jones) 

 Mae’r ysgol yn cefnogi elusennau priodol sy’n effeithiol yn hybu 
ymwybyddiaeth y disgyblion am anghenion pobl lai ffodus.  (Ysgol 
Clocaenog) 

 
 
 

 



SYLWADAU NEGYDDOL 
 
Cwestiwn Allweddol 2: Pa mor dda yw’r ddarpariaeth? 
 
Profiadau Dysgu: 
 

 Nid yw’r rhaglen gyffredinol wedi’i chydlynu’n dda.  (Ysgol Uwchradd 
Gatholig y Bendigaid Edward Jones) 


